
34 I



No mà per zò, ch’ò fè per noi lantò?[1]

San Beneito[2], ello è sì, ch’in Taggia è nao,

Ve lascio crè, s’ò n’haverà aggiutao.



XI.

Ghe nasce ancora e si dra gente assai,

Ra qua no teme fumo de crosetto,

E no pensassi mia, ne cressi[3] mai

Dagh’ad intende, ch’una vexa è un[4] petto,

Mà mettemo à ra banda esti parlai,

Perche ri Turchi n’han visto l’effetto,

E dri Turchi, e dri aotri, che mi taixo,

I ghe ven presto si, ma parte adaixo.



XII.

Fen donca presto in Taggia parlamento,

E se concruse de mandàghe à dì,

Ch’i no ne voglien[5] dà tanto spavento,

Perch’à s’inzegnaremo de compì,

Mà i no poèn rompì[6] ro sò talento,

Perch’i voxen per forza esti vegnì,

E recusàn ri patti, e ri dinai

Criendo, à ve vorremo abbottinai.



XIII.

Quando ro parlamento intese zò,

Tutti d'accordio s’addentàn ro dio,

Senza stà mia à cercà ne zò, ne lò,

Senza stà mia à dì, daime da fio,

Ma tutti co ra mente, e co ro cuò

Comenz’in zenoglion à pregà Dio,

Che ghe voglie mandà quella giornà

Vittoria contra gente si arraggià.



XIV.

E mentre i cercan[7] de spartì ra gente,

Per metterà a’ ri posti à guardià,

Torna ra spia, dighendo, i son chi rente,

Ο n’è chiù tempo, de stà chi à ciancià;

Tutti corren à cà subitamente,

Chi piglia ra labarda, e chi ra spà,

E chi ra frondorina, e cazzafrusto,

Chi l’archebuixo, per tirà chiù giusto.



XV.

O che gran cuò dro nostro buon Benaia!

Subito, ch’ò sentì sta bruta nova,




È probabile che il R ossi alluda ad avvenimenti

contemporanei: forse ai fatti d ’ arme del 1625, quando A m edeo di Savoia
invase la R iviera occidentale e prese Taggia.
(2 , Nessun segno d ’ interpunzione.Società Ligure di Storia Patria - biblioteca digitale - 2012


	↑ O n'aggiuta ello ascì monto allantò

	↑ Benento

	↑ cresci

	↑ pe ina vescia in

	↑ voglie

	↑ poscie cangià

	↑ zerca

